
Message Four 

Mădu Wa Ningnan 

Hti na chyum daw. Rom.7:2-6 

I. Hkristu gaw mădu wa ningnan rai nga ai – Rom.7:2-6. 
A. Ningnan bai shăngai hkrum lu ai măsha ni hku nna, kamsham ai shădang sha hte shăyi sha yawng 

gaw, Hkristu hpe shanhtē a mădu wa hku nna lu la nhtawm, shi mădu jan a daw shan lăngai rai nga 
ga ai. 

B. Jet ai Hkristan ni yawng gaw, Hkristu hpe shanhtē a mădu wa hku nna lu la da ga ti mung, law la 
ai ni măhtang Mădu hpe shanhtē a mădu wa hku nna n chye nga ma ai gaw, mătsan dum hpa rai 
nga ai. 

II. Anhtē a măsha dingsa, mădu wa dingsa gaw Wudang hta sat kau ai hkrum lu sai rai nga ai. 
A. Kăji.2 kaw nna 4 hta mădu wa lăhkawng hpe mădun da nga ai. 

1. Shawng nnan na mădu wa, mădu wa dingsa gaw 6:6 hta mădun da ai Hkristu hte rau, Wudang 
ntsa hta jen sat kau ai hkrum ngut sai măsha dingsa rai nga ai. 

2. 7:2-4 hta mădun da ai lăhkawng ngu na mădu wa, mădu wa ningnan gaw Hkristu rai nga ai. 
B. Anhtē a mădu wa dingsa rai nga ai măsha dingsa gaw, Hkristu hte rau Wudang ntsa hta jen sat kau 

hkrum sai re măjaw, anhtē gaw shi a jep ai tara kaw nna lawt lu nhtawm mădu wa ningnan rai nga 
ai, tut nawng asak hkrung nga ai Mădu Hkristu hte gumhpawn mănoi lu sa ga ai rai nga ai. 

C. Kamsham ai ni măga hku nna anhtē hta lai măsa ninggam lăhkawng nga ai. 
1. Shawng ningnan lăngai gaw, Kărai Kăsang a ntsa shămyet shănat ai mădu jan ngu ai mădung 

lai măsa hpe kăbai kau nna, Kărai Kăsang ntsa shămyet shănat ai lam kăta let, mădu wa hte 
Baw lai măsa hpe la lang ai hkrat sum mat ai măsha dingsa ngu ai, anhtē a lai măsa dingsa rai 
nga ai. 

2. Lăhkawng ngu na hta Kărai a ntsa shămyet shănat nna, Mădu hpe Baw hku nna la lang ai Kărai 
Kăsang a jet ai mădu jan ngu ai, anhtē a mădung lai măsa jet hpe bai lu la ai, ningnan bai 
shăngai hkrum ai măsha ningnan ngu ai, lai măsa rai nga ai. 

3. Anhtē hta mădu wa dingsa a lai măsa n nga sai; hpa măjaw nga yang anhtē gaw, Wudang ntsa 
hta jen sat ai hkrum lu sai măjaw rai nga ai. 

4. Ya anhtē gaw, htap htuk mănu ai mădu jan ngu ai ningnan rai ai lai măsa hta nga nna, Hkristu 
hpe anhtē a mădu wa hku nna la lang ra na rai nhtawm, măsha dingsa hte măren mătut asak n 
hkrung ging sai; tsun măyu ai gaw măsha dingsa hpe anhtē a mădu wa hku nna la lang ai lam 
n nga ging saga ai. 

D. Jep ai tara hpe mădu wa dingsa, măsha dingsa hpang de ap ya na yaw shăda wa ai măjaw, măsha 
dingsa a si ai lam gaw anhtē hpe Hkristu a hkumhkrang kaw nna, jep ai tara hpang de chyăsi nga 
shăngun nga ai. 

III. Anhtē gaw si ai kaw nna hkrung rawt ai wa, kăga mădu wa Hkristu hte hkungran na mătu, 
anhtē a măsha dingsa gaw Hkristu a hkumhkrang kaw nna jep ai tara hpang de Wudang hta 
jen sat ai hkrum lu sai rai nga ai – Roma.7:4a. 
A. Ndai gumhpawn mătut ai lam gaw, mădu jan ngu ai anhtē a ningnan rai ai lai măsa hta, anhtē gaw 

mădu  a Bai hkrung rawt ai lam hta Hkristu hte rau mărai hkum, mying nsang, asak hte grin nga ai 
lam hta asak hkrung let gumhpawn nga ai lam mădi mădun nga ai- 2Ko.11:2. 

B. Hkristu gaw anhtē a mădu wa rai ai măjaw, anhtē gaw Mădu hpe shămyet nna, Mădu hpe anhtē a 
Baw hku nna la lang ra na rai nga ai – Ehp.5:23. 
1. Hkristu gaw anhtē a Baw hku nna la lang ai ngu ai hta anhtē a măbyin, nga ai, gălaw ai lam 

yawng măyawng hpe hpungdim dat nna, yawng măyawng a mătu Mădu hta kam hpa na mătu 
rai nga ai. 

2. Hkrisstu hpe anhtē a mădu wa hku nna, la lang ai mung anhtē gaw Hkristu kăta de kam sham 
ai hpe tsun măyu nga ai. 

3. Anhtē gaw tinang hkrai asak n hkrung ging săga ai sha, Hkristu a mărang e asak hkrung ra nga 
ai; Hkristu hpe anhtē mătu asak hkrung na hkang jaw ra ai. 



4. Anhtē gaw mădu wa n rai săga ai; măsha dingsa hku nna anhtē gaw, Wudang ntsa hta jen sat 
kau ai hkrum sai rai nga ai: Ya Hkristu gaw anhtē a mădu wa rai nga ai. 

C. Hkristu gaw anhtē a Baw rai ai sha n-ga – Mădu gaw anhē a mărai hkum hte anhtē a asak mung 
rai nga ai- Kol.3:4. 

D. Măsha lăngai mi gaw, kam sham nna Măsum lăngai Kărai kăta de Baptisama hkam ai shăloi, shi 
gaw, kăga mărai hkum lăngai hte shang lawm seng ang ai lam nga wa ai; tsun măyu ai gaw shi 
măhtang kăga mărai hkum rai ai Hkristu hte rau nga mat sai rai nga ai. 

IV. Mădu jan măga hku nna anhtē gaw Kărai Kăsang a mătu asi si ra ai- Rom.7:4b. 
A. Anhtē gaw Bai hkrung rawt ai lam hta nga nna, Kărai Kăsang a mătu asak hkrung ai shăloi, anhtē 

gaw Kărai Kăsang a mătu asi si ga ai. 
B. Ningnan shăngai hkam ai mărai hkum, mădu jan hku nna anhtē gaw, Kărai Kăsang a mătu asi si 

ga ai; tsun măyu ai gaw anhtē gălaw ai nlang hte hta, ya Kărai Kăsang hte mătut măhkai nga ai. 
C. Ndai shăra hta si ai lam hte Kărai Kăsang a lăpran dan leng ai hpai shai ai lam nga ai. 
D. Kărai Kăsang a mătu asi si ai ngu ai ga shingkyang hta, Kărai Kăsang hpe asi hku nna shăpraw ai 

hpe tsun măyu nga ai. 
1. Dai măjaw anhtē a măbyin hte gălaw ai nlang htē gaw, asak hkrung nga ai Kărai Kăsang rai ra 

nga ai, 
2. Anhtē gaw Kărai Kăsang a lwi kăbrat wa ai mărang e Kărai Kăsang hpe shăpraw ra nga ai; 

ndai lădat hte anhtē gaw, asak hkrung nga ai Kărai Kăsang hpe anhtē a asi lu la ai hku nna, 
anhtē gaw Kărai Kăsang a mătu asi si na rai nga ai. 

V. Anhtē gaw jep ai tara ai lăta kaw nna lawt lu na lam, anhtē hpe gyit hkang da ai jep ai tara 
hpang si mat sai rai nga ai; mădu jan hte măsha ningnan hku nna anhtē gaw, jep ai tara npu hta 
n nga saga ai- kăji.6. 
A. Jep ai tara gaw Kărai Kăsang hpe mădun da nna, Mădu hpe lăchyum hpaw tsun ai rai nga ai- Jaw. 

19:2. 
B. Dai măjaw dai gaw, hkrat sum mat ai măsha hpe hpyi shawn ai lam law law hte tang mădun ai lam 

hpe măsat nhtawm, dai zawn gălaw ai mărang e dai gaw yubak ni hpe ginhka găran chye shăngun 
nna, măsha hpe yubak lam chye chyang ai de woi awn ya nga ai- Rom.3:20, 4:15, 5:20. 

C. Ndai lădat hku nna măsha gaw Jep ai tara mărang e alai shăpraw ai hte zing mădu la ai hkrum lu 
nga ai- 3:19. 

VI. Mădu jan hku nna anhtē gaw, chyum laika hta rawng ai tara dingsa hta n rai ai sha, wēnyi a 
ningnan tai ai hta Mădu Kărai hpe daw jau ra na rai nga ai. 
A. 6:4 hta anhtē a asak hkrung lam a mătu asak a zet lăli lam nga nna, 7:6 hta anhtē a măgam gun ai 

lam a mătu wēnyi a zet lăli ai lam nga ra ai. 
1. Asak a zet lăli ai lam gaw Hkristu a Bai hkrung rawt ai lam hte anhtē măren măra bung pre ai 

kaw nna byin pru wa ai rai nhtawm, dai gaw anhtē a shăni shăgu na asak hkrung lam hta anhtē 
a hkawm sa na mătu rai nga ai. 

2. Wēnyi a zet lăli ai lam hta anhtē gaw, jep ai tara kaw nna lawt lu nhtawm Bai hkrung rawt ai 
Hkristu hpang gumhpawn mătut ai kaw nna paw pru wa nhtawm, dai gaw Kărai Kăsang hpe 
anhtē daw jau ai lam a mătu rai nga ai. 

3. Wēnyi a zet lăli ai lam hte asak a zet lăli ai lam lăhkawng yan gaw, măsha dingsa hpe Wudang 
hta jet sat kaw ai kaw nna paw pru wa ai măhtai rai nga ai. 

B. Wēnyi a zet lăli ai lam hte asak a zet lăli ai lam lăhkawng yan gaw, Wēnyi hte mătut măhkai ai lam 
nga nga ai. 
1. Asak a zet lăli ai lam gaw, asak jaw ai Wēnyi rai ai Mădu, Mădu a Bai hkrung rawt ai hta nga 

ai Hkristu shi nan hte mătut măhkai nga ai -1Ko.15:45b. 
2. Wēnyi a zet lăli ai ngu ai ga shingkyang hta nga ai wēnyi gaw, Kărai Kăsang măhtang Wēnyi 

hku nna shănu nga ai anhtē a ningnan bai shăngai hkam ai shinggyim măsha wēnyi hpe mădi 
mădun nga ai- 2Tm.4:22. 
a. Kărai Kăsang gaw anhtē a wēnyi hta shănu nga ai măjaw, anhtē gaw ningnan rai ai wēnyi 

hta măgam gun lu ai rai nga ai. 

b. Anhtē a ningnan shaăngai hkrum lu ai wēnyi hte mătut nga ai lam alang hte gaw ningnan 
rai nga ai. 

c. Anhtē a ningnan shăngai hkrum lu ai wēnyi gaw ningnan tai ai a mădung ningpawt rai nga 
ai; hpa măjaw nga yang Mădu Kărai, Kărai Kăsang a sak hte Chyoi pra ai Wēnyi gaw, dai 
shăra hta nga ai măjaw rai nga ai. 

d. Anhtē a ningnan bai shăngai hkrum lu ai wēnyi hta nga ai, lam yawng gaw ningnan rai nga 
ai; anhtē a ningnan bai shăngai hkrum lu ai wēnyi hta ningnan hta lai nna hpa mung n nga 
ai. 

e. Măsha ningnan hku nna anhtē gaw, măsha dingsa a jep ai tara kaw nna lawt lu nhtawm, 
Bai hkrung rawt ai Hkristu, mădu wa ningnan hpang de hkungran lu sai rai nga ai; dai hta 
anhtē gaw Kărai kăsang a mătu asi si na lam hte ningnan rai ai wēnyi hta Mădu Kărai hpe 
măgam gun na mătu rai nga ai. 

 

 

 


